
NACIONALIZMI SHQIPTAR SI FENOMEN
HISTORIOGRAFIK

Eshkuara historike gjithmoné ka gené njé piké e forté reference
prej nga ku jané frymézuar Iévizjet nacionale. Lavdia ¢ sé shkuarés
béhet domosdoshmért pér ndri¢imin ¢ historisé nacionale, ndaj
dhe momentet mé t¢ réndésishme (¢ sa) ndrigohen mé forté se
t¢ tjerat. Nga ana tjetér, ngjarjet ¢ médha t& historisé 1 shérbejné
lévizjeve nacionaliste si njé instrument 1 fuqishém pér rrigjen e
ndérgjegjes dhe sigurimin e unitetit kombétar, madje edhe si njé
justifikim 1 argumentuar pér realizimin e aspiratave té parealizuara
nacionale.! Eshté fenomen tipik pér historiografité me moshé té re
q¢ 1€ obsesohen me ¢éshtje té historisé nacionale, pasi formésimi 1
historisé nacionale &shté njé nga & parat raison d’etre. sidomos né
nj¢ rajonin ¢ Ballkanit, 1 cili sapo kishte dalé nga n)é sundim 1 gjaté
perandorak.

Duke pasur gjithmoné parasysh faktin q¢ mendinm historik
ndikohet fugishém nga ideologjia. né rastin ¢ studimeve historike

1 G. Soulis, "Hiélorical Studies in the Balkans in Modern Times”, The Balkans in
Transition: Essays on the Development of Balkan Life and Politics since the 18th
century, edited by Ch. & B. Jelavich, Archon Books 1974, f. 421.

mund té thuhet se historiografia shqiptare pér kété periudhé historike
ishte aq e lidhur me zhvillimet politike t& brendshme dhe té jashtme,
sa edhe vetém njé lexim i vémendshém i studimeve té kryéra té jep
mundésiné e pércaktimit se né cilin segment kohor dhe né cfaré
kushtesh politike jané shkruar ato. Pér ta ilustruar kété ide mund té
themi se edhe historiografia nacionaliste nuk ka ekzistuar para se
té lindé vetédija kombétare dhe, mé pas, ideologjia nacionaliste. E
théné ndryshe, 1évizjet nacionale sollén me vete edhe historiografing
romantiko-nacionaliste, madje mé pas edhe njé lidhje t& forté dhe
té pandashme né mes tyre. Ishte presioni politik q& vinte nga qarget
nacionaliste, faktori qé i orientoi intelektualét, njohés té historisé dhe
kulturés, qé s€ pari né shkrimet e tyre té trajtonin ¢éshtje té& historisé
kombétare. Mendimtari turk Peyami Safa thoté: “T€ gjithé popujt qé
spekulojné me historiné e vet jané té destinuar té rrezikojné edhe
ekzistencén e tyre™.

Kushtet e ndryshme historike doemos sjellin njé preokupim
dhe intensitet t¢ ndryshém né pérjetimin e historis¢, né formimin
e vetédijes kombétare, por edhe né shkrimin e historisé. Qysh né
gjysmén e dyté té shekullit XIX historishkrimi i historisé¢ kombétare
ishte disiplina e cila mé sé shumti i dha formé vetédijes kombétare dhe
duhet perceptuar si pjesa esenciale e prodhimit politik dhe kulturor
shqiptar qé¢ formésoi dhe mé pas mbéshteti ideologjiné nacionaliste
deri né¢ momentet e konsolidimit té shtetit shqiptar.

Gjithsesi, historiani ballkanas asnjéheré né mendjen e tij nuk e
ka ndaré aktivitetin shkencor nga pjesémarrja né zhvillimet politike té
vendit té tij. Ky vlerésim &éshté plotésisht legjitim edhe pér studiuesit
shqiptaré, pasi historiografia né fakt éshté njé ligi€rim 1 lidhur
thellésisht me politikén. Po ashtu edhe pérpjekja e vetédijshme pér té
pérjashtuar dimensionin politik té historishkrimit éshté njé qéndrim
i caktuar politik. Po aq e vérteté éshté edhe e kundérta: politika

2 B. Giiveng, Tirk Kimligi — Kiiltiir Tarihinin Kaynaklar:, Kiltir Bakanhg
Yayinlari, Ankara 1993, f. 46.

nuk &éshté domen ekskluziv i1 politikanéve; puna e historianéve,
pérfagésuesve & klerit dhe intelektualéve té kulturés ka, dashur pa
dashur, dimensione dhe pasoja politike. Madje, mund té thuhet se
jané ata qé€ krijojné dhe propagandojné vlerat “nacionale™ me géllim
qé¢ t&¢ mbéshtesin aspiratat nacionale té njé populli.

Shgiptarét, s1 myslimané ashtu edhe té krishteré, e filluan
Iévizjen pér krijimin e shtetit té tyre té pavarur pa marré “zyrtarisht”
mbéshtetjen e asnjé Fugie té Madhe. Ndaj dhe identiteti kombétar
shqiptar u mbrujt dhe u zhvillua paralelisht me rrezikun e zhdukjes sé
tyre nga skena e historisé. Né kété kuadér, nacionalizmi né shkrimin
dhe pérdorimin e historisé, mé shumé se njé tendencé intelektuale
e momentit, ishte reagim 1 historiografisé shqiptare ndaj kushteve
politike té kohés, brenda dhe jashté vendit.

Natyrshém q¢ nacionalizmi ballkanik ¢ rriti interesin e tij
edhe né studimin e historisé s¢ Ballkanit." Edhe shqiptarét nuk béné
pérjashtim né kété drejtim. Historiografia shqiptare e gjysmés sé dyté
1€ shek. XIX mé shumé se sa informon pér até se ¢faré ka ndodhur né
t¢ shkuarén. e idealizon até, e ngjyros té déshiruarén, jo ekzistuesen,
duke imagjinuar t&€ premtuarén q€ do ta shpétojé. Shumica e atyre qé
u morén me shkrimin e historisé, qofté edhe né funksion té politikés.
nuk ishin historiané té pérgatitur dhe kualifikuar miréfilli si té tillg,
por elementé patrioté, ndaj edhe veprat e tyre mé tepér se “shkencore™
karakterizoheshin nga njé shpirt romantik dhe narrativ, me mungesa
t¢ forta normash kritike. Njé gjé e tillé ¢ bén shumé té véshtiré gé né
kési lloj shkrimesh historike té shquash se ku mbaron legjenda dhe
ku fillon historia e mbéshtetur né fakte té provuara historike.

Historiografia shqiptare e gjysmés sé dyté té shek. XIX
nga nacionalistét shqiptaré u vlerésua si njé mjet pér nxitjen e
ndjenjave nacionale dhe né kété kontekst si mundési pér shpalosjen
¢ piképamjeve té tyre politike. Kjo formé shkrimi gé evokonte té
kaluarén qé nga kohérat e vjetra, ishte njé mundési pér shpalosjen

3 G. Soulis, “Historical Studies ...”, f. 421.

¢ ideve dhe géndrimeve té tyre politike, pércaktoi edhe karakterin
enciklopedik té kétyre shkrimeve.

Autorét e paré shqiptaré qé lévruan historiné né funksion té
zhvillimeve politike t&€ momentit historik ishin Pashko Vassa® dhe
Sami Frashéri.” Me cilésiné e elementéve gé ishin pjesé e elités
provinciale osmane, e krishteré dhe myslimane, kéto dy personalitete
& jetés politike dhe kulturore shqiptare, por po aq edhe té asaj |
osmane, ishin formuar dhe ndikuar fuqimisht nga veprat e kulturés
franceze.

Né traktatin e tij ku pérfshihet né njé té téré historia e viseve
shqiptare nga antikiteti deri né momentet kur u shkrua kjo vepér,
Pashko Vassa (alias Vassa Pasha) promovon idené se shqiptarét
né fund t& viteve "70 té shek. XIX né vend té pavarésisé duhet té
kérkonin autonomi, duke e béré késhtu kété vepér té shndérrohet
né dokumentin kryesor ideologjik qé shoqéroi Lidhjen Shqgiptare té
Prizrenit. “Historia e Shqipérisé€” e Dom Ndoc Nikajt ¢ publikuar
né vitin 1902, © duhet konsideruar si njé uré hdhése né mes shkrimit
historik romantik té Rilindjes dhe atij patriotik qé do té vijonte
pas shpalljes s¢ Pavarésisé. Ky libér shquhet pér karakterin e tij
nacionalist, ndonése autori éshté pérpjekur té jeté i ekuilibruar né
mendimet e tij. Né vepér nuk mbahet ndonjé qéndrim kritik ndaj
shqgiptaréve, megjithése ka disa vlerésime té térthorta pér karakterin

4 Kjo vepér né vitin 1879 u botua njékohésisht né fréngjisht né Stamboll: Wassa
Effendi, Etudes sur l’Albanie et les albanais, Constantinople 1879; dhe né Francé:
idem., La vérité sur I'Albanie et les albanais. Etudes historique et critique, Paris
1879; né anglisht: idem, The Truth on Albania and the Albanians. Historical and
Critical Issues, London 1879; dhe né gjermanisht: idem, A/banien und die Alba-
nesen. Eine historisch-kritische studie, Berlin 1879. Versioni shqip i pérkthimit nga
fréngjishtja i shogéruar me komentim u botua prej Mehdi Frashérit: Vassa Efendi,
E vérteta mbi Shqipniné dhe shqiptarét, Shtypshkronja “Tirana”, Tirané 1935.

5 S. Frashéri, Shqipéria ¢ 'ka gené, ¢ 'éshté e ¢ 'do té béheté, né: Vepra 2, Rilindja,
Prishting, 1978.

6 N. Nikaj, Historia e Shqypnis, Bruxelles, 1902. Kjo vepér u ribotua nga shtyp-
shkronja “Nikaj” né Shkodér, né vitin 1917.

dhe organizimin ¢ tyre. Gjithsesi. autori shprehet se “populli gé
nuk njeh historiné ¢ vet éshté si njé fmi qé nuk njeh prindét e vet™
dhe historiné ai e konsideron si njé mjet pér té treguar lashtésiné
e njé populli. Né kété vepér Ndoc Nika) bén pérpjekje serioze pér
(¢ argumentuar se shqiptarét jané banorét mé té vjetér té¢ Ballkamt,
prirje kjo qé &shté vérejtur edhe tek shkrimet enciklopedike té Pashko

‘assés dhe Sami Frashént, por mé pas do té vérehet edhe tek Kristo
Dako® dhe Kosté (ekrezi.”

Duke iu referuar s¢ shkuarés s¢ lavdishme, historishkruesit
shqiptaré morén pérsipér detyrén e galvanizimit t¢ misionit dhe
ideve nacionale, madje duke 1 ofruar popullit modelin historik té njé
identiteti tashmé té ngjizur kombétar. Pér rrjedhojé, historishkruesit
e fillimshekullit XX duhen vlerésuar edhe si promovues té fugishém
t¢ nacionalizmit shqiptar. Gjithsesi, veprat historike té késaj kohe
mbeten ashtu si¢ shprehet B. Croce: **... monumente té réndésishme
t¢ dashurisé pér atdheun™"".

Pas néntorit t& vitit 1912 shqiptarét e té gjitha pérkatésive fetare
¢ kuptuan se tashmé duhet t'i dilnin veté pér zot atdheut té tyre. Shteti
i brishté shqiptar gjendej 1 rrethuar nga fqinjé me pretendime té garta
territoriale dhe pérballe) me njé njohje té sforcuar ndérkombétare.
Né kéto kushte ishte krejt e natyrshme qé historiografia nacionaliste
¢ viteve 1910-1920 té kishte njé funksion té dyfishté: t'1 drejtohej si
opinionit t& brendshém ashtu edhe ati) té jashtém. Me fjalé & tjera,
historia duhej pérdorur si armé shpirtérore/ideologjike né rrugén e
organizimit t& brendshém té popullit shqiptar,' kurse nga ana tjetér,

7 Po aty, f. 1-2.

8 Cilét jané sqipétarét 7, Manastir, 1911.

9 Historia e Shqipérisé, Botime té Federatés Panshqgiptare “Vatra”, Shtypshkronja
‘Dielli’, Boston, 1921.

10 B. Croce, Storia della storiografia italiana, vol. 1, Gius. Laterza & Figli, Ban,
1930, f. 9.

11 N. Nikaj, Historia e Shqypnis, Shkodér 1917; K. Cekrezi, Historia e Shqipérisé,
Boston, 1921.

historia duhej shfrytézuar pér ta béré t&¢ njohur ndérkombétarisht
Shqipériné dhe shqiptarét me synimin pér té kundérshtuar planet pér
copétimin eventual té trojeve shqiptare té hartuara nga Fuqité e Médha:
madje edhe pér té ndikuar politikisht mbi garget vendimmarrése
ndérkombétare.'> N& shkrimet historike qé u botuan né kété segment
kohor, pretendohej se 1 shérbehej me materiale njohése kancelarive
té Fugive t&¢ Médha. Retorika e literaturés historike pérmbushte njé
mision té caktuar politik, por qé e gjykuar nga pozita nacionaliste
ishte njé mision patriotik.

Historia vazhdonte té konsiderohej si njé mjet qé i shtonte
madhéshti sé kaluarés dhe fisnikéri legjitimitetit t& njé populli pér
t&€ mbijetuar, ndérkohé qé tematika e shkrimeve historike vazhdonte
t¢ ishte e fiksuar né rezistencén popullore kundér osmanéve dhe
né ndrigimin e figurave kryesore udhéheqése. '* Me fjalé té tjera,
shkrimet historike trumbetonin bashkimin e popullit shqiptar pa
dallim feje dhe ideje dhe vazhdonin té kryenin njé mision patriotik pér
sa 1 pérket konsolidimit té shtetit té brishté kombétar. Né kéto kushte
historike nuk ishte aspak rastési qé 1 njéjti autor, Mit hat Frashéri
(Lumo Skéndo), shkroi histori si pér opinionin ¢ brendshém'* ashtu
edhe pér opinionin e jashtém.'" Pér rrjedhojé, karakteri patriotik i
historiografisé shqiptare e kishte burimin tek konjukturat politike té
brendshme dhe té jashtme, dhe 1 till¢ vazhdoi t€ ishte deri né fund té
Luftés 11 Botérore.'*

Lévrimi 1 temave té tilla té orientuara drejt sakrificés, heroikes
dhe njohjes sé vetvetes nuk ishte rastési. Mjafton t’1 hedhim njé sy

12 Ch. A. Dako, Albania - the Master Key to the Near East, E. L. Grimes Company,
Boston - Mass., 1919.

13 F. S. Noli, Historia e Skénderbeut - Gjergj Kastriotit, mbretit té Shqipérisé,
Boston, 1921.

14 L. Skéndo, Pritmi i Shqipérisé, Sofia, 1915.

15 Idem, La population de |'Epire, Sophia, 1915; Idem, 4lbanais et slaves, Laus-
anne, 1919.

16 V. S. Visoka, Néna Kosové, Tirané, 1943; H. Kokalari, Kosova djepi i shqipta-
rizmit, Tirané, 1943.

tematikés historike té trajtuar gjaté kétyre viteve dhe do té shohim
se edhe tani mbizotéron tema e Skénderbeut dhe Lidhja Shqiptare
¢ Prizrenit. Né kété kuadér duhet marré né konsideraté edhe
pérkthimi gé I. M. Qafézezi 1 bér veprés sé Aravantinosit pér Ali
Pashé Tepelenén. Momenti historik dhe panteoni shqgiptar i figurave
historike kishte nevojé edhe pér Ali Pashén.'”

Pjesa dérrmuese e mendimtaréve pararojé té fundit & shek.
XIX dhe fillimit té shek. XX, jo vetém né viset ballkanike por edhe né
garget intelektuale drejtuese osmane, nuk ishin formuar si historiané
t¢ miréfillté né kuptimin modern t€ tij, megjithaté, disa prej tyre ishin
né té njéjtén kohé edhe ndér shkruesit mé té lexuar té kohés. Veprat e
tyre historike kishin ndikim té fugishém mbi masat popullore pérsa 1
pérket gyykimit té s¢ shkuarés historike.™

Rezistenca 25 vjecare antiosmane e udh&hequr nga Skénderbeu
ka gené burimi mé 1 madh 1 frymézimit sa heré qé éshté véné né
diskutim mbijetesa historike ¢ shqiptaréve. Kjo rezistencé, né
Kujtesén e popullit, nuk éshté ngulitur vetém si njé rezistencé kundér
nj¢ armiku, por si njé nga shembujt mé ¢ shkélqyer té vetorganizimit
té shqgiptaréve né momentin kur diskutohej mbijetesa e tyre. Nga ana
tjetér, Skénderbeu me heroizmin qé tregoi né lufté kundér osmanéve
dhe me famén qé fitoi, ndérkohé qé Peréndimi ishte né dité té
véshtira, u shndérrua né njé burim krenarie pér shqiptarét kudo gé ata
ndodheshin.

Me emrin e Fan Nolit lidhen nj¢ varg studimesh pér figurén e
Skénderbeut dhe epokén ¢ t13."” Libri 1 paré, 1 shkruar né vitin 1921,
17 I. M. Qaf&zezi, Historié e Ali Pashé Tepelenés, Edicjé e 1-ré, Bukuresht, 1916.
18 M. Ursinus, “From Siileyman Pasha to Mehmet Fuat Kopriilii: Roman and Byz-
antine History in Late Ottoman Historiography™, Byzantine and Modern Greek
Studies, 12 (1988), f. 307.

19 F. S. Noli, Historia e Skénderbeut - mbretit 1¢ Shqipérisé, 1412-1468, Shogéria
Korgare “Arsimi”, Shtypéshkronja e ‘Diellit’, Boston Mass., 1921; Po ai , George
Castrioti Scanderbeg, 1405-1468, International Universities Press, New Jork,

1947; Po ai, Historia e Skénderbeut - kryezotit 1é Arbérisé, 1405-1468, Federata
Pan-Shqiptare “*Vatra”, Boston Mass., 1950.

ishte 1 natyrés populiste dhe mé tepér dukej té ishte shkruar nga njé
shqiptar nacionalist se sa nga njé studiues profesionist. Né kété libér.
t& cilin mund ta vlerésojmé si njé “guité” t& luftés monumentale
shqiptare & pérgatitur kundér rreziqeve politike qé po kalonte
Shqipéria né fund t&¢ Luftés s¢ Paré Botérore, Skénderbeu, mé tepér
se nj¢ personalitet real, na shfaqet si njé figuré legjendare. Né ato dité
t¢ véshtira shqiptarét kishin shumé nevojé pér njé simbol té tillg.

Megjithaté, figura e Skénderbeut edhe gjaté periudhés
komuniste mbeti njé ndér mé t& preferuarat né historiografing
shqiptare, pasi ndri¢imi i késaj figure ishte i pranueshém edhe pér
regjimin komunist. Tek figura e Skénderbeut dhe tek historia e shkruar
pér t&, regjimi komunist pa idealin e legjitimimit t&¢ ambicieve té veta
autoritare. Njé temé e tillé si e Skénderbeut, e pérdorur gjerésisht nga
historishkruesit shqiptaré para Luftés sé Dyté Botérore, mbeti e tillé
edhe gjaté periudhés komuniste, pasi Skénderbeu ishte modeli mé
1 miré 1 géndresés dhe rezistencés, tashmé né kushtet e vetizolimit
dhe shképutjes si nga Lindja ashtu edhe nga Peréndimi. Ai fare miré
shérbente s1 nj¢ model 1 miré emulacioni.

Sot mund té thuhet pamédyshje se Lidhja e Prizrenit, ngaqé éshté
nj€ nga ngjarjet mé t&é réndésishme té historisé kombétare shqiptare,
zuri njé vend té réndésishém si né historiografiné nacionaliste té para
Luftés sé Dyté Botérore,” ashtu edhe né storiografiné marksiste,’'

20 K. A. Dako, Liga e Prizrenit, Bukuresht, 1922; M. Frashéri, Lidhja e Prizrenit
dhe efektet diplomatike té saj, Shtypur né shtypshkronjén *“Mbrothésija”, Tirané,
1927: Xh. Belegu, Lidhja e Prizrenit e veprimtaria e saj, 1879-1881, Shtépija Bot-
onjése “Kristo Luarasi”, Tirané, Qershuer 1939; M. Merlika, “Karakteret e natyr-
shme e historike té Shqypnis sé Madhe”, Hylli i Drités, XIX, nr. 6-8 (1941), f.
236-46.

21 Konferenca Kombétare e Studimeve pér Lidhjen Shqiptare té Prizrenit, 1878-
1881, 12-18 gershor 1978, vél. I-1I, Akademia e Shkencave e RPS té Shqipérisé
— Instituti i Historisé, Tirané, 1979; K. Frashéri, “Lidhja Shqiptare e Prizrenit dhe
réndésia e saj historike™, Studime historike, nr. 4 (1988), f. 125-36; Po ai, Lidhja e
Prizreni (1878-1881), véll. |, Akademia e Shkencave e RPS té Shqipérisé — Instituti
i Historisé, Tirané,1989; Po ai, Lidhja e Prizreni (1878-1881), Botimet TOENA,
Tirané, 1997. Stefanaq Pollo, “Lufta e popullit shqiptar pér ¢lirimin kombétar nén

por edhe pas vitut 1990 Qysh né historiografiné nacionalisto-
patriotike fenomeni 1 Lidhjes s¢ Prizrenit filloi (& studiohej né ményré
shumédimensionale”  dhe né dritén e dokumenteve autentike.™
Kjo temé s¢ bashku me Skénderbeun jané dy mé té lévruarat né
literaturén historike shqiptare t¢ para Luftés sé Dyté Botérore, pasi
“Lidhja ¢ Prizrenit asht pér Kombin Shqiptar guri 1 paré i themelit té
rilindjes s€ ti kombétare e pér kte arsye na duhet me e dijté si nisi e
st mbaroi™". Madje, Lidhja e Prizrenit, gé shénoi njé nga momentet
kulmore t¢ nacionalizmit shqiptar, kur ishte temé e dités. u bé edhe
objekt 1 flalimeve (& zjarrta politike;” madje ajo u vlerésua, pas
epopesé s¢ Skénderbeut, si “kurora ¢ dyté e Glories shqiptare™’

N¢ shekullin XIX. g€ éshté shekulli 1 nacionalizmit ballkanik.,
s1 faktor 1 brendshém i ringjalljes sé idealeve kombétare té popujve
ballkanik¢ 1shte copétimi 1 shtetit osman, ndérsa si faktor 1 jashtém
mund t¢ konsiderohen hesapet politike né mes Fugive Ballkanike.™
Pér intelektualét shqiptar€ (& para Luftés sé Dyté Botérore, Lidhja e
Prizrenit ishte shprehje e ndérgjegjésimit kombétar té njé populli, gé

1 pérkiste feve t¢ ndryshme.”

udhéheqgjen e Lidhjes sé Prizrenit”,

Studime historike, nr. 2 (1968), f. 89-114; Shyqri Ballvora, “Lidhja e Prizrenit dhe
¢éshtja e autonomisé sé Shqipérisé”™, Studime historike, nr. 2 (1968), f. 115-32.

22 K. Prifti, “La publication et la difusion en Europe de 1'oeuvre de Pashko Vasa,
*La vérité sur I'Albanie et les Albanais’™, Studia Albanica, XXXIV (2001), f. 37-
44; Po a1, "Misioni i dy shqiptaréve né Evropé (Abdyl Frashérit dhe Mehmet Ali
Vrionit)"”, Studime historike, nr. 3-4 (2006), f. 131-148.

23 M. Frashéri, Lidhja e Prizrenit dhe efektet diplomatike té saj, Tirang, 1938, f.
9-11.

24 Xh. Belegu, Lidhja e Prizrenit e veprimtaria e saj, 1879-1881: shih pjesén hy-
rése.

25 Poaty., f. 1.

26 M. Merlika, “Karakieret e natyrshme e historike 1& Shqypnis sé Madhe”, f.
237-239.

27 M. Frashéri, Lidhja e Prizrenit, Tirané, 1938, f. 3.

28 Po aty, f. 7-18.

29 M. Merlika, “Karakteret e natyrshme ...", f. 238-239.

K. A. Dako qé né titull t& punimit t& tij shpalos qéndrimin ¢ ti)
nacionalist ndaj Lidhjes sé Prizrenit: “Liga e Prizrenit, ¢ para lévizje
kombtare pér té mprojtur térésiné toksore t¢ atdheut dhe pér té fituar
independencén ¢ Shqipérisé, shoqéruar me dokumenta zyrtare™".
Historiografia shqiptare, edhe ajo e shteteve té tjera ballkanike, u
zhvillua kryesisht si historiografi me doza té€ forta nacionaliste, por
ato u shogéruan edhe me njé 1énie t& vetédijshme jashté interesit té
historisé sé shteteve dhe popujve fqinjé. Ndérsa nacionalizmi u bé
njé faktor primar unifikues dhe normativ né formimin e identitetit
kolektiv t& njé populli, pér pasojé edhe historia e shkruar nacionale
ishte “e pastér” dhe “origjinale”. Braktisja e qéllimté e studimit t&
historisé s¢ fqinjéve mé tepér se njé neglizhencé preferenciale ishte
njé parakusht i diktuar nga situatat dhe zhvillimet ndérkombétare
té fundshekullit XIX dhe dekadave té para té shek. XX. Pér paso)é€,
edhe historia e shkruar nacionale ishte e tillé qé pér nga vlerat nuk
mund té krahasohej me asnjé tjetér'' dhe aq mé tepér me ato &
fginjéve. E njéjta linjé u konservua edhe gjaté periudhés komuniste,
kur pér shembull né trajtimin qé iu bé Shpalljes s¢ Pavarésisé,
studiuesi shqiptar politikisht ishte shumé i kujdesshém pér t€ mos
pérdorur asnjé shprehje qé do té cenonte marrédhéniet me fqinjét,
teksa shprehej pa asnjé ekuivok:“Lufta e popullit toné pér mbrojtjen
e térésisé territoriale t& vendit dhe pér bashkimin kombétar nuk ka
cenuar kurré ndonjéheré té drejtat e popujve té tjeré té Ballkanit™.

Stabiliteti relativ, i brendshém dhe i jashtém, gé pérfshiu
Shqipériné né fillim té viteve "20 dhe q¢ vazhdoi deri né prag té
Luftés sé Dyté Botérore u reflektua edhe né fushén e studimeve
historike, madje luajti njé rol té réndésishém edhe né ndryshimin
gradual té karakterit t& tyre. Shkrimet historike, si edhe mé paré,

30 Bukuresht, 1922.

31 0. Ozel, “Bir Tarih Okuma ve Yazma Pratigi olarak Tiirkiye’de Osmanl
Tarihgiligi", Sosyal Bilimleri Yeniden Diisiinmek, f. 149.

32 A. Puto, “Pavarésia e Shqipérisé né kuadrin e procesit ¢lirimtar né Ballkan”,
Studime Historike, nr. 4 (1987), f. 36.

¢ ruajtén funksionin ¢ mbartéses sé misionit dhe transmetuesit té
vlerave kombétare. Historishkruesit shqiptaré té kéti) segmenti kohor
duke mos gené historiané profesionisté, por personalitete té fugishme
politike njékohésisht luajtén edhe rolin ¢ konservueséve t& miteve
historike shqiptare. E théné ndryshe, ata ishin edhe konstruktor¢ té
forcimit té identitetit nacional. Deri né fund té Luftés s¢ Dyté Botérore
ato vazhduan té pérbénin masén kryesore t¢ produktit t& shkruar
historik jo vetém né Shqipéri, por né té gjitha vendet ballkanike.

Né periudhén mes dy luftérave botérore pérgjegjésia ¢ shkrimit
té historisé kombétare kishte réné mbi shpatullat e aktoréve té politikés.
Rruga mé ¢ miré dhe mé e shkurtér pér ta realizuar legjitimitetin e
shtetit & ri shqiptar ishte shkrimi i historisé nga protagonistét gé e
ndértuan até. Politikanét. burokratét dhe ckonomistét, né¢ Shqipéri,
ishin njékohésisht edhe personalitetet ¢ gézonin formacionin bazé
historik dhe ishin ata qé plotésuan vakuumin e shkaktuar nga mungesa
¢ historianéve profesionisté deri né momentin kur ky profesion do té
stitucionalizohej miréfilli. Kété fenomen mé sé miri do ta ilustronte
rasti 1 Mehdi Frashérit. Né librat e tij ai 1 méshoi fort analizés sé
problemeve shqiptare, duke i shpjeguar ato népérmjet analizés qé
i bén historisé, vecorive dhe pasurive q¢ gézojné viset shqiptare.™
Studime & miréfillta ai 1 kushtoi edhe momenteve té réndésishme
t¢ historisé sé shqiptaréve, si Lidhjes s¢ Prizrenit,” por né fokusin
¢ interesave t& iy intelektualo-patriotike ishin edhe tema t€ tilla
ekonomike, si pér shembull perspektiva bujqésore e Shqipérisé.” M.
Frashéri tentoi té shkruajé edhe njé histori Shqipérie té dimensioneve
t¢ médha, prej sé cilés arriti t& publikojé vetém véllimin e paré.*

33 M. Frashéri, Problemet shqipétare, Botonjés Ismail Mal osmani, Tirang, 1944;
idem, Nacionalizma shqiptare dhe faktorét ngatérrestaré té mbrendshém dhe té
Jashtém, Tirané, 1943.

34 Idem, Liga e Prizrenit edhe efektet dipllomatike té saj, Shtypshkronja “Mbroth-
ésija” — Kristo Luarasi, Tirang, 1927.

35 R. Walsh, Koka e Ali Pashé Tepelenés dhe rrethanat e vrasjes, me njé studim
kritik 1& z. Mehdi Frashéri, Shtypshkronja “Tirana”, Tirang, 1934.

36 M. Frashén, Histori e Shqipérisé dhe e shqiptarévet, vol. 1, Botim i Ministris

Eshté me vend té vihet né dukje se Mehdi Frashéri éshté i vetmi
historishkrues shqiptar qé termin nacionalizém shqiptar e ka pérdorur
né titullin e njé libérthi historik: Nacionalizma shqiptare dhe faktorét
ngatérrestaré t¢ mbrendshém dhe té jashtém, Tirané, 1943,

Edhe gjaté periudhés komuniste historianét shqiptaré morén
pérsipér detyrén pér mbrojtien dhe promovimin e “interesave
nacionale”. Glorifikimi 1 figurave dhe personaliteteve historike té
periudhés né prag té invazionit osman apo edhe kur sundimit osman
po 1 vinte fundi u konsiderua si njé mjet pér t'u pérballuar me efektet e
asaj ¢ shpesh €shté quajtur “nihilizmi i vlerave nacionale”. Njé qasje
¢ tillé€ u pranua plotésisht nga udhéheqja komuniste, pasi “shkélqimi”
sidomos 1 personaliteteve mesjetare parakuptonte vazhdimési né
kohérat moderne t€ koncepteve té legjitimimit té ményrés autoritare,
madje edhe ambicieve totalitare.” Vetém se trajtimi historik i
problemit t& nacionalizmit né historiografiné komuniste, pér nga
objektivat q¢ synonte té realizonte, nuk 1 ngjante fare atij té shek.
XIX dhe atij t& para Luftés s¢ Dyté Botérore. Regjimi komunist i
mbetur mes dy botéve pér t’ia “shpjeguar” popullit situatén e véshtiré
ku kishte réné, pér té€ ngritur lart moralin dhe, pse jo, pér t'i zgjatur
Jetén vetes, mori si shembull aktet heroike me karakter popullor gé
“fshiheshin™ né histori. Né kété ményré regjimi komunist shpresoi té
konservonte mbéshtetjen e masave duke pérfituar nga “ringjallja” e
ndjenjave kombétare.

Edhe popullsia shqiptare gé jetonte né territoret e ish-
Jugosllavisé 1 nénshtrua teorisé marksiste-leniniste, si dhe
ideologjisé sé krijimit t€ njé kombi t&é ri jugosllav, qé kuptohet se
nuk kishte asgjé té pérbashkét me té kaluarén e shqiptaréve. Pas
pérpjekjeve né lufté kundér kétij asimilimi dhe mbéshtetur né
rrethanat ¢ krijuara, historianét kosovarg€, u pérpoqén qé me ané té
komunizmit apo organeve legale té forconin ndjenjén kombétare.™

s’ Arsimit, Shtypshkronja “Vlora” Cav. G. Direttore e C., Vlorg, 1928.

37 M. Todorova, “Historiography of the Countries of Eastern Europe: Bulgaria”,
The American Historical Review, vol. 97, no. 4 (october 1992), f. 1108.

38 1. Hoti, Né udhékryqet e historisé dhe té historiografisé shqiptare, Instituti i

Prej fillimit t& viteve 90 tregun shqiptar té lhibrit ¢ kané mbytur
librat pér historiné, ¢ka né pamje ¢ par¢ duket té jeté njé zhvillim
pozitiv. Sot ¢dokush ka t&é drejté t€ botojé, madje edhe studime té
karakterit historik. Né kété treg “pjesén ¢ luanmit™ ¢ kané zEné librat
pér historiné ¢ Shqipérisé, t¢ shkruara nga autoré shqiptaré dhe té
huay, t€ cilét deri né fillim t& viteve *90 ishin t& ndaluar t& botoheshin
n¢ Shqipér. Njoftime t¢ shpeshta nga bota e librit béjné me dije se
nuk jané t& rralla rastet kur botohen edhe kujtime té personaliteteve
t¢ njohura, kryesisht t&¢ politikés. Interesi 1 madh pér kéto botime
historike vien nga q¢ populli déshiron t& mésojé prej tyre té vértetat
¢ historisé dhe shpreson ¢ aty té gjejé ato qé nuk ka mundur t’
mésojé né tekstet e deritanishme zyrtare t€ historisé dhe nga po ata
studiues gé e kan¢ shkruar dhe po shkruajné historiné edhe sot. Pra
fare lehté mund t€ themi se né kéto raste kemi t&€ b&ymé me njé lloj
historie alternative krahas asaj zyrtare, packa se ato mund té jené té
mbushura me doza t€ forta subjektivizmi dhe amatorizmi. Gjithsesi
"nevoja” pér & shkruar histori dhe “uria™ pér té lexuar histori kané
ardhur ngaqé¢ edhe opinioni 1 gjeré ¢shté 1 vetédijshém se historia e
shkruar sidomos gjaté pesédhjeté vjetéve té shkuara éshté skematike
dhe pér pasojé ¢shté “fshehur™ historia e vérteté.

Megjithése disa histori nacionale jan¢ mé pak “mitike™ se té
terat. historit¢ nacionale t€ ¢hiruara Krejt nga mitet jané marrézi té
mendohen. Historianét definojné & drejtat historike™, argumentet
pér & cilat vértiten rreth domosdoshmérisé imperative pér té rikrijuar
kufijté¢ dhe botén e digkaje populiste qé thirret “Golden Age™". Né
k&t¢ kontekst, pyeya se ¢taré Eshté historia, pér nga pérdorimi dhe
pér nga kuptimi, kur shndérrohet né pyetjen se pér ké porositet
historia, atéheré ajo shndérrohet né njé vegél problematike. Kjo éshté
vija ¢ demarkacionit, e cila po u kalua ¢ bén historiné njé shkencé “té
rrezikshme™

Historisé, Prishting, 2003, f. 276.

39 M. Pearton, “Nicolae lorga as Histonan and Politician™, Historians as Nation-
Builders: Central and South-East Europe, eds. D. Deletant & H. Hanak, MacMil-
lan Press & School of Slavonic and East European Studies of London University,
London, 1988, f. 160.

40 K. Jenkins, Tarihi Yeniden Diigiinmek, Dost Kitapevi Yayinlan, Ankara, 1997,

Por a mund t€ themi se shqiptarét, té paktén duke filluar qé nga
gjysma II ¢ shek. XX, e kané& pérmbushur misionin e tyre kombétar
duke hartuar njé platformé t& veprimit kombétar ashtu si¢ fqinjét tané
verioré dhe jugoré kan€ béré me té famshmet Nagertanie dhe Megali
Idea. Kapodistria, ministri i jashtém rus né mes viteve 1816-1822.
né njé projekt q¢ 1 paraqiti Car Nikollés I projektonte krijimin e pesé
shteteve t¢ krishtera né Ballkan, ku hapésirén e banuar nga popullsi |
bullgare 1a kishte bashkangjitur Serbisé.!' Udhéheqési i luftés serbe
pér pavarési nga Perandoria Osmane, Aleksandér Karagjorgjevig,
né vitin 1809, né kohén qé i kérkoi mbrojtje Napolonit, i béri atij
me dije projektin pér krijimin e Jugosllavisé, d.m.th. pér krijimin e
njé shteti té sllavéve té jugut né Ballkan.* Kéto fakte dokumentare
déshmojné pa asnjé dilemé se kéto projekte kohésisht jané pérgatitur
disa dekada mé paré se . Garashanini té hartonte “Nagertanien”
(1844). Jugosllavia, me cilésiné e njé shteti federativ sllav, u njoh
botérisht n€ vitin 1918 dhe vetém pas njé shekulli, né 2008, u shpérbé
pérfundimisht. Pra, projekti politik pér Jugosllaviné zgjati jo pak, por
dy shekuj.

N¢ ditét e sotme historia &éshté laboratori 1 shkencave
humane. *Ndaj ajo gé njé popull e bén me té vérteté “popull” éshté
marrédhénia e ndérsjellét qé ekziston né mes ndérgjegjes historike
dhe procesit t¢ mésimit té historisé kombétare népér shkolla,*
ndérkohé qé njé shoqéri qé nga shkollat e saj nuk nxjerr njeréz té
mendimit dhe qé realisht prodhojné ide dhe hapin perspektiva, nuk
mund té formésohet dhe té béhet komb.*

f. 38.

41 H. Inalcik, Tanzimat ve Bulgar Meselesi, TTK yaynlan, Ankara, 1994, f. 41.
42 Po aty.

43 E. Kongar, Tarihimizle Yiizlesmek, Remzi Kitabevi, Istanbul, 2006, .1

44 B. Giiveng, Tiirk Kimligi ..., f. 28-30.

45 Po aty, f. 45-46.

SUMMARY

ALBANIAN NATIONALISM AS A PHENOMENON OF
HISTORIOGRAPHY

Various  historical  circumstances  necessarily  bring
preoccupation and different intensity in experiencing of history, n
creation of national conscience, but also its writing. As of second
half of the 19 century history writing of our nation has been the most
credited discipline in shaping of the national conscience. Thus, it
must be accepted as essential part of Albanian political and cultural
production that shaped and later supported national ideology for the
consolidation of Albanian state.

The major historical events serve for nationalist movement
as powerful instruments for raising consciousness and ensuring
national unity, even as argumentative justification for realization of
unrealistic national aspirations. It is typical phenomenon of young-
age historiographies to get passionate with national history events,
because of national history creation being one of the first raison
d’etre, in particular for regions as Balkans, which just emerged from
long periods of imperialistic rule.







